
«... Որքան ժամանակ այստեղ' այս մարմնի մեջ ենք, առանց մարմնական նյութերի 
եւ զգայի նշանների անհնար է մեզ մոտենալ աննյութ Աստծուն, ինչպես եւ հնարավոր չէ 
առանց ջրի մկրտությ ան մաքրություն, կամ առանց մեռոնի' Հոգի ստանալ, կամ առանց 
Եկեղեցու, Սուրբ Սեղանի, հացի ու բաժակի' պատարագ մատուցել»1:

Եկեղեցու ծիսական-պաշտամունքային կյանքր լի է խորհրդանշաններով եւ ժեստերով, 
որոնք հանդես են գալիս առանձնաբար, շատ հաճախ ուղեկցվում խոսքով: Այս առումով 
ծեսի մեջ գործածվող նյութական առարկաներր ոչ թե լոկ արտաքին ձեւականություններ 
են, այլ արտահայտիչներ: Դրանց մեջ արտահայտվում է աստվածային իրականությունր' 
մարդկանց հնարավորություն տալով զգայարանների միջոցով «յուրացնելու» այդ իրակա
նությունր եւ հաղորդակից դառնալու դրան:

Նյութական առարկան, որի հետ մարդր հարաբերության մեջ է մտնում (օրինակ, երբ 
որեւէ առարկա է ձեռքր վերցնում), միաժամանակ դառնում է վերջինիս անհատականութ
յան արտահայտությունդ Նյութական առարկայի օգնությամբ մարդու ինքնարտահայտ- 
ման մասին կարող ենք խոսել, եթե մի պահ պատկերացնենք երաժշտական որեւէ գործիք, 
օրինակ' դաշնամուր. դաշնակահարր նվագում է, իսկ հնչյուններր մեզ հասանելի են այն 
պատճառով միայն, որ գործիքի ստեղներր ճիշտ ժամանակին եւ սահմանված հաջորդա
կանությամբ համապատասխան լարերին են հարվածում: Նյութական առարկան, որ ծիսա
կան արարողության մեջ չափազանց կարեւոր նշանակություն ունի, պետք է արտահայտի 
մարդուն' Աստծո հետ իր հարաբերության մեջ: Այսպիսով առարկան ինքն է գործողության 
մեջ մտնում: Ծիսակատարության ժամանակ այն լցվում է անեղծ շնորհով եւ թույլ տափս 
ներզգայաբար հասկանալու այս աշխարհի վախճանաբանական լրումր: Վախճանաբանա
կան այս որակր, որն իր ձեւով եւ նպատակով օտարացած է «սովորականից», իրենից դուրս 
ո չինչ չու նի:

Այն պատճառով, որ աշխարհային այս իրերր Աստծո հետ հարաբերության մեջ են 
«ներքաշվում», տարբերվում են աշխարհիկ եւ ոչ կրոնական իմաստով գործածվող իրերից: 
Օրինակ, նեոնային լույսից մոմեղեն լույսեր են պատրաստվում, կամ ֆունկցիոնալ ջրի տա
րայ ից' սկիհ եւ այլն: Պաշտամունքի ժամանակ իրենց «ներքաշվածությամբ» նյութական 
առարկաներր ցույց են տալիս, որ ողջ արարչագործությունր աստվածային սիրո եւ մերձա
վորության խորհուրդ կարող է դառնալ: Իբրեւ Աստծո մերձավորության նշան' նրանք Աստ
ծուց իրենց լինելության բարությունն են ստանում:

Փրկության համար չափազանց կարեւոր ձեւով Աստված Իր մարդացյալ Որդու մարդ

1 Յովհա ննէս Ա րճիշէցի, Մեկնութիւն Պատարագի, Ս. էջմիածին, 1999, էջ 24:

կային մարմնի նյութական իրականության միջոցով մոտենում է Իր ստեղծագործությանը' 
արարածներին: Նրա մարմինը «սուրբ առարկա» է, որի միջոցով Աստված հայտնում է Ինքն 
Իրեն, եւ մարդը շնորհ է ստանում: Խոսքը կարելի է տարածել նաեւ Եկեղեցու' որպես Քրիս
տոսի խորհրդավոր մարմնի վրա: Աստված Իր անունով հավաքված հավատացյալների մեջ 
է հայտնվում (հմմտ. Մատթ. ԺԸ 20):

Սակայն մարմնից եւ հոգուց բաղկացած համայնքի այս «նյութական» իրականությունը, 
կամ ավելի ճիշտ «նյութականությունը», տարածվում է նաեւ բոլոր այն նյութական առար
կաների վրա, որոնք օգտագործվում են նույն համայնքում: Հիշյալ առարկաները մասնակից 
են Եկեղեցու' որպես Քրիստոսի խորհրդավոր մարմնի աստվածամարդկային բնությանը: 
Այսպիսով, Եկեղեցու ողջ գործունեությունն իր մեջ կրում է Քրիստոսի երկու բնությունների' 
աստվածայինի եւ մարդկայինի դրոշմը:

Վաղմիջնադարյան քրիստոնեական պատկերացման համաձայն' Ս. Հոգին, որ
պես Աստված եւ աստվածային շնորհների պարգեւատու, գործում է ոչ միայն Քրիստոսի 
մարդկային բնության եւ կամ Ս. Պատարագի կանոնի խորհրդակատարության ժամանակ 
արտասանված վերակոչման աղոթքի, բայց նաեւ օրհնված եւ նվիրագործված առարկա
ների միջոցով: Որովհետեւ որեւէ սրբապատկեր կամ խաչ ոչ միայն աղոթքի ժամանակ մեր 
պատկերացումների ուժը թեքելու թանձրացական արտահայտությունն են, այլ նյութական 
այն միջոցները, որոնք իրենց մեջ, մարդկային արվեստից բացի, էներգիա, աստվածային ուժ 
են պարունակում2:

Մյուս կողմից' յուրաքանչյուր առարկայի կամ իրի ետեւում թաքնված է ծածուկ մի 
գաղափար: Եւ եթե հասկանալի է դառնում որեւէ առարկայի ետեւում թաքնված գաղափա
րը, միայն այդ ժամանակ է հասկանալի դառնում ողջ իրականությունը (նորպլատոնակա- 
նություն): Դրա համար կարող ենք ասել, որ ծիսակատարության ժամանակ օգտագործվող 
նյութական առարկաները, ինչպես օրինակ' եկեղեցական սպասքը, խունկը, զգեստները, 
մոմը, նաեւ երգեցողությունն ու խոսքը «պատկերագրական» բնույթ ունեն: Դրանք հոգեւոր 
աշխարհի ներկայության նյութական նշաններ են, խորհրդանիշեր' բառիս իրապաշտական 
իմաստով: Այս խորհրդապաշտությունն արտահայտվում է հիշատակության միջոցով, քանի 
որ դրանք ոչ միայն հիշեցնում են, այլեւ տեսանելի դարձնում ներկա խորհուրդը3: Հունական 
ՕՈս|ԱՈՏԾ1^ «անամնեսիս» բառը նշանակում է ոչ թե պարզ հիշողություն, այլ մատնանշում 
է մուտքը դեպի խորհուրդ, Եկեղեցու մեջ միշտ ներկա որեւէ իրականության հայտնությու
նը: Բայց որպեսզի այս նյութական առարկաներն իրենց էության նախատիպի զորությու
նը ստանան, օրհնության կամ սրբագործման կարիք ունեն: Այսպես, Ս. Գիրքը օրհնվելով' 
Աստծո խոսքի զորավոր շնորհաց ավանդիչն է դառնում, խաչը նյութ, պատժական գործիք 
եւ ձեւ լինելով հանդերձ, օրհնվում եւ Քրիստոսի խաչելության փրկարար շնորհատուն է լի
նում եւ այլն4:

2 Տե՛՛ս М. Кипг1ег, Б1е Ьйиг^е Йег КлгсЬе (АМ АТЕСА 10), РайегЬогп, 1995, էջ 214:
3 Ծայրահեղ իրապաշտական այս պատկերացումը գտնում ենք նաեւ Պողոս առաքյալի թղթերում, երբ 

վերջինս, խոսելով Տիրոջ ընթրիքի մասին, հետեւյալն է ասում. «Օրհնության բաժակը, որն օրհնում ենք, արդարեւ 
հաղորդություն չէ  Քրիստոսի արյան, հացը, որը կտրում ենք, արդարեւ հաղորդություն չէ Քրիստոսի մարմնի. 
որովհետեւ մի հաց, մի մարմին ենք բոլորս, քանի որ բոլորս էլ այդ միակ հացից ենք վայելում» (հմմտ. Ա Կորնթ. ժ
16-17):

4 Տես Արշակ Տէր -Մ իք էլյա ե , Հայաստանյայց Սուրբ Եկեղեցու քրիստոնեականը, Ս. Էջմիածին, 2007, էջ 390:

Բնական նյութերը քրիստոնեական ծեսում. Հա ց եւ գինի
Եկեղեցական պաշտամունքի մեջ գործածվող այս երկու րնծաների քրիստոսակենտ- 

րոն խորհրդարանականն ակներեւ է. Քրիստոս Իր մասին իբրեւ «կյանքի հաց» (հմմտ. 
Ցովհ. Զ 35, 48), «երկնքից իջած հաց» (հմմտ. Յովհ. Զ 51), նաեւ «ճշմարիտ որթատունկ» 
(հմմտ. Յովհ. ԺԱ 1) է խոսում: Հացի եւ գինու գործածությունր եկեղեցական ծիսակատա
րություններում, Ս. Հաղորդության խորհրդից դուրս, թեեւ ավելի համեստ, բայց եւ այնպես 
դեր է խաղում: Այսպես, Հիպպոլիտոս եպս. Բոստրացու (մահ. է 215թ.) հաղորդած տեղե
կությունների համաձայն' հացի եւ գինու վրա արտասանված օրհնությունր երեկոյան ճրա
գալույցի արարողության հետ սիրո ճաշի' ագապեի սկիզբն էր ազդարարում5: «Եւլոգիա»-ի 
րնթացքում պատարագից հետո հավատացյալներին օրհնված հաց էր բաժանվում: Հայկա
կան ծեսում սա համապատասխանում է եկեղեցում հավարտ Ս. Պատարագի բաշխվող մա
սի: Բյուզանդական եկեղեցիներում այս հացր կոչվել է а п и б о р о у  (հուն. ИУИ- փոխարեն, 
Ցօբօո-նվեր, պարգեւ) եւ իր անվան համեմատ մատնացույց է անում Ս. Հաղորդության 
փոխարեն բաշխվող հացր: Օրհնված հացր թանձրացական արտահայտությունն է այն օրհ
նության, որ բաշխվում է Ս. Պատարագի խորհրդի միջոցով' դրան մասնակից դարձնելով 
նաեւ բոլոր նրանց, ովքեր Ս. Պատարագի րնթացքում չեն ստացել Հաղորդություն: Ասվածի 
իմաստն այն է նաեւ, որ անտիդորոնր Բյուզանդական Եկեղեցիներում վերցվում է պատ
րաստության ժամանակ (բատեօաւժւօ) օրհնության համար նախատեսված այն հացից, որի 
վրա, նախատեսված կարգի համաձայն, արդեն աղոթքներ են կարդացվել: Նույն զարգա- 
ցումր նշմարելի է նաեւ Արեւմուտքի Եկեղեցում, երբ միջնադարում հաղորդության համար 
օգտագորվող թթխմոր հացր անթթխմորով փոխարինվելուց հետո վերջինս սկսեց օգտա
գործվել նաեւ եւլոգիայի համար, այնպես որ վերջինս Ս. Հաղորդության հացից տարբերելու 
անհրաժեշտություն առաջացավ:

Վաղ Եկեղեցու կյանքում գոյություն է ունեցել գեղեցիկ մի սովորություն, համաձայն 
որի' պատարագիչ քահանան Ս. Պատարագի ավարտից հետո նշխար է մատուցել իր թե
մակալ առաջնորդին, ինչպես ցարդ կատարվում է Մայր Աթոռ Ս. էջմիածնում6: Այս գործո- 
ղությունր սիմվոլիկ կերպով արտահայտում է տեղական եկեղեցու միությունր, որի կենտրո- 
նր եւ երաշխավորր եպիսկոպոսն է7:

Ինչ վերաբերում է գինու գործածությանր Ս. Հաղորդության խորհրդից դուրս, ապա 
Ուղղափառ եւ Արեւելյան Ուղղափառ եկեղեցիների րնտանիքներում Ս. Հաղորդությունր 
փոխարինվում է նաեւ Պսակի խորհրդի ժամանակ ամուսնական զույգի համար օրհնված 
գինու բաժակով: Բյուզանդական Եկեղեցում այն հասկացվում է իբրեւ «օրհնության գա
վաթ», այսինքն' համատեղ կյանքի ցանկության թանձրացական արտահայտություն:

Սրանից զատ, Արեւելյան Եկեղեցիներից շատերում, ի թիվս որոնց նաեւ Հայաստան- 
յայց Առաքելական Սուրբ Եկեղեցում, գինին նախատեսված է նաեւ եկեղեցական առարկա

5 Тгай Ар. 25, ей. ОеегНпдэ, 274-276.
6 Մայրավանքում նշխարր պատարագչի կողմից հանձնվում է եպիսկոպոսապետին' Ամենայն Հայոց 

Կաթողիկոսին:
7 Հակառակ այս մտայնության' Ամբրոսիոս եպս. Մեդալոնացու (մահ. 397 թ.) կարծիքով ոչ այնքան ժողովուրդն 

է կախման մեջ եկեղեցական նվիրապետությունից, որքան վերջինս' ժողովրդից: Ուրեմն, եւ տեղական Եկեղեցու 
միության հիմք, եւ երաշխավորր ժողովուրդն է (լատ. эап^а ркЬэ), եւ ոչ թե եպիսկոպոսր:

ների եւ իրերի սրբացման կամ նվիրագործման համար: Ամեն մի ձեռագործ կամ իր այն ժա
մանակ է միայն աստվածպաշտության մեջ Աստծո առաջ անխոտելի եւ հավատացյալների 
համար Աստծո վերաբերյալ սպասք դառնում, երբ նախապես լվացվում է ջրով եւ գինիով, եւ 
ապա' Ս. Մյուռոնով: Օրինակ, «Եկեղեցու հիմնարկության կանոն»-ր նախատեսում է քարե
րի նմանատիպ լվացում եւ այլն8: Գինով լվացման է ենթակա նաեւ եկեղեցական ողջ սպաս- 
քր (սկիհ, մաղզմա, մասնատուփ, մյուռոնաթափ աղավնի եւայլն):

Չափազանց հետաքրքրական է, որ Արեւմտյան երկրներում Ս. Հովհաննես Ավետա- 
րանչի տոնին (դեկտեմբերի 27-ին) հավարտ Ս. Պատարագի կատարվում է գինու օրհնութ
յան կարգ9: Օրհնության կարգի շարադրանքր մեզ հուշում է, որ սրա հիմքում րնկած է միջ
նադարյան «սիրո բաժակի» գործածությունր: Իսկ արարողության կապր Հովհաննես Ավե- 
տարանչի հետ ամենայն հավանականությամբ հասնում է մինչեւ Զ դարի մի ավանդություն, 
համաձայն որի' վերջինս նախապես օրհնած լինելով թույնած գինին եւ խմելով դրանից' 
մնացել է անվնաս:

Տուր
Քանի որ ջուրր կյանքի նախապայմաններից է եւ միաժամանակ մաքրագործող հատ

կություն ունի, մկրտության խորհրդից դուրս քահանայի օրհնությամբ այն նաեւ չարխափան 
հատկություն է ձեռք բերում եւ օգտագործվում թե՜ պաշտամունքի մեջ եւ թե՜ նրանից դուրս: 
Աստծո տաճար մտնելուն կամ աղոթքին նախորդող լվացումների եւ սրսկումների մասին 
գտնում ենք ոչ միայն մովսիսականության (հմմտ. Ելք Լ 20-21), այլ նաեւ վաղ քրիստոնեութ
յան մեջ: Որ դա կապված է եղել բնության ամենատարրական խորհրդաբանության հետ' 
պարզ երեւում է նաեւ այն բանից, որ նման լվացումներ են ճանաչում նաեւ համաշխարհային 
այլ կրոններ, ինչպես օրինակ, իսլամր, սինտոիզմր եւ այլն10: Ղեւտացվոց գրքում ջուրն ունի 
անդրանցական զորություն, որ հավատացյալ հրեային մաքրում է ծիսական անմաքրությու
նից (հմմտ. Ղեւտ. ԺԱ-ԺԵ):

Տրի այս խորհրդաբանությունն իր ներգործուն ազդեցությունն է ունեցել նաեւ Պողոս 
առաքյալի' մկրտության աստվածաբանության վրա: Եւ քանի որ վաղ քրիստոնյաների հա
մար ջուրն օժտված է եղել չարխափան եւ դիվահալած զորությամբ, ջրի օրհնությունր դիտ
վել է սերտ հարաբերության մեջ դիվահանության հետ:

Շատ հնարավոր է, որ հին ժամանակներում Ս. Պատարագի խորհրդի ժամանակ դե- 
ռեւս չնվիրագործված րնծաներր (իմա՜ հացն ու գինին) վերցնելուց հետո քահանայի ձեռ- 
քերր լվանալր ավելի շատ գործնական բնույթ է ունեցել: Այսօր, սակայն, լվացումն ավելի 
շատ խորհրդանշական բնույթ ունի եւ ծիսական մաքրություն է իրագործում, ինչպես որ դրա 
ժամանակ արտասանվող սաղմոսն է հուշում. «Լուացից սրբութեամբ զձեռս իմ...»11: Իբրեւ 
ասվածի ապացույց կարելի է նշել նաեւ այն փաստր, որ սարկավագներր, որոնք սկիհր եւ 
չնվիրագործված րնծաներն են վերցնում, լվացում չեն կատարում: Ուրիշ կրոններում եւս

8 Տե՛՛ս «Գիրք Մեծ Մաշտոց կոչեցեալ», Պոլիս, 1807, էջ 157:
9 ժողովրդական լեզվով հայտնի է նաեւ «Սուրբ Հովհաննու գինի» անվամբ:
10 Տե՛՛ս С . Р0ЙЬгаЙ8ку, Кете йюйоиагу օք Л е Ьйигду, 1ոտտԽսօհ а. о., 1966, էջ 201:
11 «Խորհրդատետր Սրբոյ Պատարագի րստ ծիսի Առաքելական Սուրբ Եկեղեցւոյ Հայաստանեայց», 

Վաղարշապատ, 1880, էջ 3:

հայտնի են նման լվացումներ' իբրեւ խորհրդանշական գործողություններ, որոնց նպատակը 
ներքին մաքրությունն ու աղոթքի պատրաստությունն է:

Քրիստոնյա Արեւմուտքում, հատկապես մերովինգյան եւ կարոլինգյան շրջանի վանքե
րում, կանոնավոր կերպով տեղի են ունեցել ջրով սրսկումներ, որոնք հավատացյալին պետք 
է դրդեին դեպի մկրտության ուխտ եւ մկրտական շնորհի վերանորոգություն: Սկսած Ը  դա
րից' հայնտի են կիրակնօրյա գլխավոր ժամապաշտությանը նախորդող ջրօրհնյաց արա
րողություններ եւ սրսկումներ, որոնք ուղեկցվում էին Ծ սաղմոսի «Ցօղեա յիս մշտկաւ...» 
երգեցողությամբ: Այսպիսի ջրային սրսկումներ են ճանաչում նաեւ հայկական եւ արեւելյան 
ընտանիքի ծեսերը: Հայկական ծեսում դրանք տեղի են ունենում գլխավորաբար Քրիստո
սի Պայծառակերպության12 եւ Խաչվերացի տոներին, ինչպես նաեւ' մասնավոր առիթներով 
(օրինակ' տնօրհնեք եւ այլն):

Արեւելյան ուղղափառ եկեղեցիներում Ջրօրհնեքի արարողությունը տեղի է ունենում Ս. 
Ծննդյան Պատարագից անմիջապես հետո եւ խորհրդանշում է Հիսուս Քրիստոսի մկրտութ
յունը Հորդանան գետում: Հույն Ուղղափառ Եկեղեցին Ս. Ծննդյան տոնի նմանողությամբ 
ունի նաեւ ամենամսյա ջրօրհնեքներ: Չափազանց հետաքրքրական է Կաթոլիկ Եկեղեցու 
ներկայիս թաղման արարողության ժամանակ կատարվող սրսկման մեկնաբանությունը: 
Վաղմիջնադարյան պատկերացման համաձայն' մահվանից հետո հանգուցյալի անշունչ 
մարմինը դառնում է չար ոգիների բնակարան: Այսպես, օրհնված ջրով հանգուցյալի մարմ
նի սրսկումն աստիճանաբար մտնում է արեւմտյան թաղման արարողության մեջ եւ դառնում 
նրա անբաժանելի մասը, քանի որ հավատում էին օրհնված ջրով կատարվող արարողութ
յան դիվահալած զորությանը:

Յուղ/մյուոոն
Յուղը միջերկրական ավազանի անտիկ մշակույթներում ամենատարբեր նպատակնե

րի համար էր կիրառվում եւ երկնային թանկագին նվեր համարվում: Այն օգտագործվում 
էր կերակուրի մեջ, ինչպես նաեւ փորձված միջոց էր բժշկության բնագավառում, ծառայում 
էր լուսավորության համար: Իսրայելում թագավորներն օծվում էին յուղով. հինկտակարան- 
յան տեքստերը վկայում են յուղով օծման միջոցով տրված քահանայական իշխանության 
(Ահարոնը եւ նրա որդիները), մարգարեական ծառայության կոչված լինելու (Ա Թագ. ԺԹ 
16) մասին եւ այլն: Յուղով օծումն աստվածային կյանքի ուժի եւ այդ նույն կյանքի լիության 
արտահայտությունն է դառնում: Թերեւս հենց այդ պարզ պատճառով էլ Հիսուսի ժամա
նակներում հրեական միջավայրում Աստծուց ակնկալված փրկիչը «Օծյալ» (հուն. Х р ю т о д ) 
է անվանվում:

Համաձայն Մարկոսի ավետարանի' Քրիստոս Իր աշակերտներին ուղարկում է ոչ 
միայն քարոզելու բարի լուրը, այլեւ դեւեր հանելու եւ յուղով օծմամբ հիվանդներին բժշկելու 
(հմմտ. Մարկ. Զ 13): Սակայն հիվանդների օծման եղանակի, ինչպես նաեւ ներգործության 
մասին վկայող դասական հատվածը Հակոբոս առաքյալի նամակն է13:

12 Թեեւ, ինչպես մասնագետներն են նշում, Քրիստոսի Պայծառակերպության տոնի սրսկումները գալիս են 
նախաքրիստոնեական շրջանից եւ որեւէ առնչութիւն չունեն քրիստոնեության հետ:

13 «Հիվա^նդ է ձեզնից մեկը, թող կանչի Եկեղեցու երեցներին, եւ նրանք նրա վրա թող աղոթք անեն, թող իւղով

Հիպպոլիտոս եպս. Բոստրացու երկում հիշատակվող, հավատացյալների կողմից մա
տուցված եւ քահանայի կողմից օրհնված յուղր դեռեւս ավելի ուշ շրջանի Կարգ հիվանդա- 
ցի յուղր չէր, որի օրհնությունր բացառապես եպիսկոպոսներին էր վերապահված14: Հավա
տացյալներն այս յուղն օգտագործում էին իրենց, ինչպես նաեւ իրենց րնտանիքի անդամ
ների հիվանդության ժամանակ: Բայց եւ այնպես կարելի է ասել, որ սրա մեջ են րնկած Հի- 
վանդաց օծման համար նախատեսված յուղի արմատներր: Սրանից տարբեր էր մկրտութ
յան պատրաստության շրջանում օգտագործվող այսպես կոչված «երախայից յուղ»-ր, որի 
մասին մեզ տեղեկություններ է հաղորդում կրկին Հիպպոլիտոս Բոստրացին15: Յուղով այս 
օծումր այլաբանորեն հիշեցնում է կրկեսների մարտիկների' մարտից առաջ իրենց մարմինր 
օծելուն16. թերեւս դրա համար է, որ օծվում էին նաեւ ապաշխարողներր:

Հիպպոլիտոսի հիշատակած նորոգ մկրտյալների «գոհաբանական յուղ»-ով օծումր շու
տով դառնում է օծման յուղերի միջից ամենակարեւորր: Քրիստոնյա Արեւելքում, այդ թվում' 
նաեւ Հայաստանում, այն բազմաթիվ խոտաբույսերից եւ անուշաբույր յուղերից պատ
րաստված Ս. Մյուռոնն է17: Բայց կարելի չէ, գոնե մեզ համար, ճշտել, թե Հայաստանյայց 
Եկեղեցին երբ է րնդունել մյուռոնի բազմատեսակ նյութերի բաղադրությունր, որովհետեւ 
Հայաստանյայց Եկեղեցու մեջ էլ մեկից ավելի օծության յուղեր կային, որոնք իրարից տար
բերվում էին թե՜ իրենց օրհնության, թե՜ մանավանդ գործածության եղանակներով: Պետք է 
նշել, սակայն, որ շատ շուտով յուղով օծումր տարածվում է նաեւ այլ արարողությունների 
վրա. այսպես, օրինակ, վաղ միջնադարում մեծ տարածում գտած հետմկրտական եւ դրոշ
մի խորհուրդների յուղով օծմանր, նաեւ քահանայական, եպիսկոպոսական օծումներին եւ 
եկեղեցու օծմանր հինկտակարանյան օրինակով ավելացան կաթողիկոսների, թագավոր
ների օծումներր եւ այլն: «Բավական է, որ մարդ մտաբերի, թե այսօրվա կյանքում ինչ նշա
նակություն ունի մարմնամարզությունից հետո եւ լոգանքի համար նախատեսված յուղով 
մարմնի շփումր, ապա միանգամայն հասկանալի կդառնա նաեւ յուղով օծման ծիսական 
նշանակությունր: Անհրաժեշտ է միայն, որ յուղր որպես նշան խոսի եւ հոսի, անուշ բույրր 
տարածվի սենյակի մեջ եւ զգայարաններին զգացնել տա կյանքի լիությունն ու երջանկութ- 
յունր, որ մեզ Աստված է տալիս Քրիստոսի միջոցով եւ Ս. Հուգու մեջ»18:

Խ ունկ եւ անուշաբույր ա յլ նյութեր
Կասկածից վեր է, որ սկզբնապես զուտ սանիտարահիգիենիկ պայմաններից բխող 

խունկի գործածությունր լայն տարածում ստացած անտիկ սովորություն է եղել: Այդ իսկ 
պատճառով մարդիկ հավատում էին, որ խունկր նաեւ չարր վանող հատկություն ունի, հա

օծեն նրան Տիրոջ անունով: Եւ հավատով եղած աղոթքր կփրկի հիվանդին, ու Տերր նրան ոտքի կկանգնեցնի: Եւ 
եթե մեղք գործած լինի, այդ նրան պիտի ներվի» (Յակ. Ե 14-15):

14 Տես “ ТЬе Бюйопагу օք 8асгашеп1а1 ТОэгеЫр” , ей. Ьу Ре1ег Е., Ршк Տ. յ., СоПедеуШе, 1990, էջ 896 :
15 Тгай Ар. 21, ей. ОеегНпдз 258: 0 1 еи т  ех8огс18Ш1:
16 Հին աշխարհում մարտիկների' մենամարտից անմիջապես առաջ յուղով իրենց մարմինն օծելր թերեւս 

նպաստում էր, որպեսզի հակառակորդր չկարողանա բռնել մարտիկի մարմնի օծված վերջույթներից:
17 Հայաստանյայց Առաքելական Սուրբ Եկեղեցու մեջ Սրբալույս Մյուռոնի գործածության վերաբերյալ տես Մ. 

ժ ո ռ ո յա ն , Սրբալույս Մյուռոնր եւ Մյուռոնօրհնեքր Հայաստանյայց Եկեղեցու ավանդության մեջ, Ս. էջմիածին, 
1996, Սրբալույս Մյուռոնր, Ս. էջմիածին, 2001: Մյուռոնի մասին տես նաեւ М . Кипт1ег: Ропа Օո6ոէՅհտ. Բսոք Օտէ- 
Ше51-Уег5исЬе иЬег ТЬео1о§1е սոժ АзШ ейк йег Ы Ш г^е, РайегЬогп 1993, էջ 599-603.

18 Вег§ег, №Шеге1етеп1е 272 ք.

լածում է գարշահոտություն տարածող դեւերին: Հին եգիպտացիներն իրենց ծիսական պաշ- 
տամուքում խնկին մահվան իշխանությունն ու ժահահոտությունր վանող հատկություններ 
էին վերագրում: Խնկի գործածությունր տարածված էր նաեւ այլ ազգերի' շումերների, բաբե
լացիների, պարսիկների, հնդիկների եւ այլոց մեջ:

Խնկի խորհրդաբանությանր միաժամանակ խարսխված է նրա ծիսական գործածութ
յունր' մեծարում (հմմտ. Մատթ. Բ 11), մաքրությ ուն (հմմտ. Ղեւտ. ժ Զ ), աղոթք (հմմտ. 
Յայտն. С 32, Սղմ. ՃԽԱ 2): Մյուս կողմից, կրոնական պատկերացումներն են, որ խթան 
են հանդիսացել Եկեղեցու ծիսաարարողական կյանքում խնկի գործածության համար: Այս
պես, գոյություն ունի վաղնջագույն արեւելյան մի պատկերացում, համաձայն որի' Աստվա- 
ծահայտնությունն ուղեկցվում է անուշահոտությամբ, իսկ ամպր, որպես շղարշ, պահում է 
մարդկանց Աստծո տեսությունից, որպեսզի մարդիկ կորստյան չմատնվեն (հմմտ. Ելք ժ Թ  
24):

Հովհաննու Հայտնության գրքում քանիցս հանդիպում է խնկի (բուրվառի) պաշտա
մունքային գործածությունր (հմմտ. Ե 8, С 3-5): Այսօր կասկածից վեր է, որ եկեղեցիներում 
խնկարկությունր սկզբնապես զուտ հիգիենիկ խնդիրներով էր պայմանավորված: էգերիան 
հաղորդում է Ս. Հարության տաճարի խնկարկման մասին, որպեսզի տաճարր, հավատաց
յալների բազմությամբ հանդերձ, անուշահոտություն բուրեր19: Նույն նպատակին է ծա
ռայում նաեւ Կեղծ-Դիոնիսիոսի մոտ հիշատակվող ժամերգության սկզբի համար նախա
տեսված խնկարկությունր20, որր տակավին առկա է բյուզանդական ծեսում. սարկավագր 
խնկարկում է խորանր, նախօրոք պատրաստված րնծաներր եւ սրբապատկերներր, որից 
հետո' նաեւ ներկա հավատացյալներին:

Քահանայի առջեւից ջահերի գործածությունր եւ խնկարկությունն ամենայն հավանա
կանությամբ առաջացել է պետական դատավորների անտիկ այն սովորությունից, համա
ձայն որի' նրանք պաշտոնապես ատյան էին մտնում իրենց օրինագիրքր վեր բռնած, առաջ
նորդվում էին խնկարկությամբ: Արեւելյան բարձրագույն կառավարիչների պաշտամունքից 
է ծագում նաեւ խնկի հարգալից օգտագործումր, րստ որի' բարձրաստիճան մարդկանց 
առջեւից խնկարկում էին' փողոցի հոտերից նրան զերծ պահելու համար:

Պատվելի մեկի առջեւից բուրվառր հարգանքով կրելր, խունկի գործածությունր, հակա
ռակ քրիստոնեության հալածանքների ժամանակվա տխուր փորձառության, աստիճանա
բար դառնում է սովորական երեւույթ: Ինչպես Արեւմուտքում, այնպես էլ Արեւելքում խնկար
կությունն Իր համայնքում ներկա Տիրոջ փառաբանությանն է ծառայում, ինչպես նաեւ հա
վատացյալի' դեպի երկնավոր գահ բարձրացող աղոթքի զգայական արտահայտություն է: 

Դ  դարում խնկարկությունր, իբրեւ հարգանքի արտահայտություն21, եպիսկոպոսների 
եւ սրբարանների համար գործածվելուց հետո, Ե եւ Զ դարերում Հունական Եկեղեցու ազդե
ցությամբ ներառվեց Ս. Պատարագի մեջ եւ դարձավ արարողության հաստատուն մեկ մա
սդ

19 Հմմտ. Е §еп а, Регедгтайо 24, 10, 244 :
20 Есс. Шег. 3,2 -  РО 3, 425.
21 Սուրբ Եփրեմ Ասորին (մահ. 373 թ.) իր կտակի մեջ պայման էր դրել, որ իր հուղարկավորության առթիվ 

խունկ չգործածվեր, որովհետեւ ասում էր, որ անարժան էր դրան:

Ավանդական քրիստոնեական հարանվանություններում խնկարկություն է նախատես
ված գրեթե բոլոր ժամերգությունների համար: Խնկարկվում են նաեւ Ս. Հաղորդության ըն
ծաները, ինչպես նաեւ Քրիստոսի բոլոր խորհրդանշանները' Ս. Սեղանը, Ավետարանը, քա
հանան, խաչը եւ այլն: Խնկարկվում են նաեւ հավատացյալները:

Կրակ/լույս
Հնագույն ժամանակներից կրակը դիտվել է իբրեւ Աստծու պարգեւ մարդուն, ինչպես 

զանազան միթոսներն են վկայում (օրինակ' Պրոմեթեւսի ավանդազրույցը եւ այլն): Կրակը 
ոչ միայն ջերմություն է պարգեւում, այլեւ լույսի աղբյուր է, այն նաեւ օժտված է մաքրագոր
ծող հատկությամբ (Ա Պետր. Ա 17  հատվածը հենց այս իմաստը նկատի ունի): Եկեղեցա
կան արարողությունների ժամանակ կրակը, որպես լույսի այլաբանական պատկեր, ունի 
չափազանց կարեւոր նշանակություն, ինչպես օրինակ, Ս. Տեղյաց մեջ հավատացյալներին 
փոխանցվող զատկական կրակը, Տյառնընդառաջի կրակը22, նաեւ Հռոմեական Եկեղեցու 
Մոխրոց օրվա23 կրակը (թեեւ այստեղ առավելաբար մոխիրը, եւ ոչ թե կրակն ինքը), բայց 
նաեւ թափորների, ավետարանի ընթերցման եւ այլ առիթներով մոմերի գործածությունը եւ 
այլն:

Քրիստոս Իր մասին խոսում է որպես «Լույս աշխարհի» (Յովհ. Ը  12), որ լուսավորում 
է մարդուն: Այսպես մենք նաեւ աղոթում ենք Քրիստոսին, ինչպես օրինակ' «Լոյս ի լուսոյ», 
«Հուր կենդանի Քրիստոս», նաեւ հավատացյալներն են ներկայացվում իբրեւ «Լուսո որդի
ներ»: Բազում հատվածներում լույսը հանդես է գալիս որպես Քրիստոսին եւ Տիրոջը պատ
կանող հավատացյալների խորհրդանիշ («Դուք եք աշխարհի լույսը», Մատթ. Ե 14): Ոչ 
միայն «խավարը հալածող լույս»-ն է հիշեցնում Քրիստոսին, այլեւ անտիկ մշակույթի աստ- 
վածներին ու բարձրաստիճան անհատներին ջահերով եւ մոմերով մատուցված հարգանքի 
տուրքը: Հիպպոլիտոս Բոստրացին նկարագրում է երեկոյան լույսի փառաբանության արա
րողությունը, որը, անշուշտ, այլաբանորեն Քրիստոսին է խորհրդանշում24: Լույսի փառա
բանությունը հետագայում դարձավ երեկոյան ժամապաշտության միավոր' «ճրագալույց» 
անունով25: 383 թ. Երուսաղեմում ուխտավորաբար գտնված իսպանացի հավատացյալ Էգե- 
րիան աղոթատան լուսավորման հանդիսավոր մի արարողության մասին մեզ հաղորդում է 
չափազանց հետաքրքիր տեղեկություններ26: Հին հեթանոսական «ննջեցյալների պաշտա
մունքում» լայն կիրառություն գտած լույսի գործածումը տարածվում է նաեւ քրիստոնյաների 
վրա, սակայն այստեղ լույսի գաղափարը կապվում է Քրիստոսի անձի հետ:

22 Թեեւ Սիմեոն Կաթողիկոս Երեւան ցին կրակի շուրջը պտտվելը համարում է «խոտելի» եւ «ներմուծված 
տգետների կողմից»:

23 Արեւմուտքի ավանդությամբ Բուն Բարեկենդանին հաջորդող չորեքշաբթին է (եւ ոչ թե երկուշաբթին, ինչպես 
պնդում է Ա. ծ. վրդ. Կռանեանը, հմմտ. «Հա յ ծիսական պաշտամունքը», Պէյրութ 2001, էջ 315), որ ազդարարում է 
Մեծ պահքի սկիզբը: Կաթոլիկների մոտ սովորություն է նախորդ տարվա Ծաղկազարդի ձիթենու ոստերը այրելով 
մոխրի վերածել, ապա այդ մոխիրը օրհնելուց հետո այն հավատացյալների գլխին ցանել կամ նրանց ճակատը 
մոխիրով խաչաձեւ դրոշմել:

24 Տես Тгай Ар. 25, ей. ОеегИпдБ էջ 274-276 :
25 Հմմտ. Տիրա ե ա բղ. Պ էտ ր ոս յա ե, «Լոյս զուարթ». պատմաբնագրային քննության փորձ, «Էջմիածին», 

2009, Ը , էջ 34-41 :
26 Տես Е д еп а, Регедлпайо 24, 4.9 -  ей. Р. М агауа1, БсЬг 296. РапБ, 1982, էջ 240, 242:

Բնական ա յլ նյութեր
Աղն ունի կոնսերվացնող եւ մաքրագործող հատկություն, այդ պատճառով այն մկրտութ

յունից առաջ մատուցվում էր երախաներին' մեղքի ապականությունից նրանց պաշտպանե- 
լու, ինչպես նաեւ քրիստոնյա դառնալու որոշման մեջ պնդություն շնորհելու համար: Նոր 
Կտակարանում աղի խորհրդարանությունր կապվում է առաքյալների եւ առհասարակ հա
վատացյալ մարդու հետ, ինչպես հաստատում է տերունական խոսքր. «Դուք եք երկրի աղր» 
(հմմտ. Մատթ. Ե 13, Մարկ. Թ  49, Ղուկ. Ժ Դ 34-35): Քրիստոնեական գրականության մեջ 
աղր խորհրդարանորեն հասկացվել է նաեւ որպես խրատ, խոհեմություն, անգամ որպես 
Բանն Աստված, որ «համեմում է մեր անհամությունր եւ ապականում մեր ապականության 
նեխյալ վերքերր»27: Աղն օգտագործվում է նաեւ հոգեւոր բարեպաշտական արարողություն
ներում, ինչպես օրինակ մատաղի28, տնօրհնեքի ժամանակ եւ այլ պարագաներում:

Եկեղեցու ծիսական կյանքում օգտագործվող բնական նյութերի թվին են պատկանում 
նաեւ տարատեսակ ուտեստներն ու դրանց օրհնությունր: Պետք է նշել նաեւ, որ պաշտա
մունքի ժամանակ կիրառվող բնական նյութերից շատերն իբրեւ խոկման առարկաներ են 
ծառայում (օրինակ' քարր, ծաղիկներր, ռեհանր եւ այլն):

Այնուամենայնիվ, միշտ առկա է այն մտավախությունր, որ արտաքին գրավչությունն 
ավելի մեծ կարող է լինել, քան տվյալ արտահայտչամիջոցների արդյունքից բխող հնարա
վոր հոգեւոր շահույթր: Այս տեսանկյունից չափազանց կարեւոր է, որպեսզի պաշտամունքի 
հիմնական եւ իրական արժեքներր համոզիչ կերպով ճանաչելի դառնան եւ իրենց խոսքն 
ասեն:

27 Գ րիգոր  Տա թ եւա ցի, Գիրք հարցմանց, Երուսաղէմ, 1993, էջ 356
28 Տաթեւացին «մատաղ» բառն արդեն բացատրում է իբրեւ «մատո ա ղ» (մատուցիր աղր ): Տես անդ, էջ 657:


